
Vėzėjė i vaikīstė 

 

Vo kāp nuoriečiuo da sogrīštė 

Aš i vaikīstė sava. 

Tik niekap negalio berastė 

Ni znuoka, kor truobalė bova. 

 

Tik bežvalgaus pu plīna lauka, 

Nieks monės če jau nebelauk. 

Kor kūtė, daržinīe, kor pėrtės? 

Kor šolinis so ėlgo svėrtė? 

 

Nebatsenko vėsā tuos vėitas, 

Kor longā net ėš tuola švėitė. 

Kor suodnos baisē mon kvepiejė, 

Ka vėišnės, vuobilis žīdiejė. 

 

Jug žardėinuo prūdalis bova, 

Ten ė pilūte pludoriava. 

Vo kalakotė šaukė gvaltas, 

Ratavuokėt mona vākus. 

 

Vo kėik pu kėima nulakstīta, 

Kėik če piedieliu īr iminta. 

Krūmalē vėsė ėšbraidītė, 

Negalio vėsku apsakītė. 


